
OʻZBEKISTON RESPUBLIKASI SUV XOʻJALIGI VAZIRLIGI
HAYʼAT QARORI

2026-yil 23-iyul № 12/1 Toshkent sh.

“Ijro.gov.uz” tizimidagi Oʻzbekiston Respublikasi Prezidenti, Prezident
Administratsiyasi rahbari va Hukumatining hujjatlari bilan vazirlikka yuklatilgan
topshiriqlar ijrosi 2026-yil iyul oyi dastlabki yakunlari avgust oyida bajarilishi lozim
boʻlgan topshiriqlar ijrosini barvaqt bajarish boʻyicha oldindan zarur chora-
tadbirlarni koʻrish, ijro intizomiga qatʼiy rioya etish, ijrosini belgilangan muddatlarda,
toʻlaqonli va sifatli taʼminlash borasida olib borilayotgan ishlar hamda Vazirlar
Mahkamasining 2026-yil 20-iyuldagi 79-son Rayosat majlisi bayoni topshiriqlari ijrosini
taʼminlash haqida.

Vazirlik hayʼati taʼkidlaydiki, 2026-yilning iyul oyi davomida ijro intizomiga rioya
etish borasida qatʼiy tartib, intizom va tizimli nazorat oʻrnatilib muayyan natijadorlikka
erishilgan. “Ijro.gov.uz” tizimidagi Davlat rahbarining topshiriqlari ijrosini oʻrnatilgan
muddatlarda bajarish, Oʻzbekiston Respublikasi Prezidentining 2021-yil 31-maydagi
“Ijro.gov.uz” ijro intizomi idoralararo yagona elektron tizimi samarali faoliyat koʻrsatishini
taʼminlashga qaratilgan qoʻshimcha chora-tadbirlar toʻgʻrisida”gi PQ–5132-sonli qarori
asosida tashkil qilingan yagona va uzluksiz “texnologik zanjir” tizimini samarali yoʻlga
qoʻyish borasidan muayyan ishlar amalga oshirilgan.

2026-yilning iyul oyi davomida Oʻzbekiston Respublikasi Prezidentining 2021-yil
10-fevraldagi PF-6166-son va 2025-yil 25-iyuldagi PF-117-son Farmonlari hamda 2021-yil
31-maydagi PQ-5132-son qarori asosida ijro intizomiga qatʼiy rioya etish, “Ijro.gov.uz”
tizimidagi Oʻzbekiston Respublikasi Prezidenti, Prezident Administratsiyasi rahbarining va
Vazirlar Mahkamasining topshiriqlari ijrosini taʼminlash borasida qatʼiy tartib, intizom va
tizimli nazorat oʻrnatilib muayyan natijadorlikka erishilgan.

Vazirlik markaziy apparati yigʻilishlarida hamda har haftaning dushanba kunlari
Vazir huzurida oʻtkaziladigan yigʻilishlarda Oʻzbekiston Respublikasi Prezidenti,
Prezident Administratsiyasi rahbarining va Vazirlar Mahkamasining hujjatlari bilan
vazirlikka yuklatilgan topshiriqlarning 40,0 foizini 10 sanaga qadar, 70,0 foizini 15 sanaga
qadar, 
90,0 foizini 20 sanaga qadar hamda qolgan barcha topshiriqlar ijrosini 25 sanaga qadar
100,0 foiz qilib taʼminlash boʻyicha muntazam ravishda tegishli koʻrsatmalar va
topshiriqlar berilgan.

Joriy yilning iyul oyi davomida “Ijro.gov.uz” tizimida nazoratda boʻlgan Prezident
topshiriqlarining 331 tasi toʻliq nazoratga olingan boʻlib, 325 tasi (98,2 foiz)ning ijrosi
taʼminlangan, 6 tasi (1,8 foiz) bajarilmoqda.

Prezident Administratsiya rahbari topshiriqlarining 38 tasi toʻliq nazoratga olingan
boʻlib, 37 tasi (97,4 foiz)ning ijrosi taʼminlangan, 1 tasi (2,6 foiz) bajarilmoqda hamda
Vazirlar Mahkamasi topshiriqlarining 35 tasi toʻliq nazoratga olingan boʻlib, 35 tasi
(100 foiz)ning ijrosi taʼminlangan.

Shuningdek, 2026-yilning avgust oyida 177 ta Prezident topshiriqlari, 15 ta Prezident
Administratsiya rahbari topshiriqlari hamda 28 ta Vazirlar Mahkamasi topshiriqlari toʻliq
nazoratga olingan.

Oʻz navbatida, joriy yilning 20-iyul kuni Vazirlar Mahkamasining Rayosat majlisi
boʻlib oʻtganligi, unda “2026-yil iyun oyi va yanvar-iyun oylarida “Ijro.gov.uz” tizimi orqali
nazoratga olingan Oʻzbekiston Respublikasi Prezidentining Farmon, qaror, farmoyish va
bayonlari hamda Oʻzbekiston Respublikasi Prezidenti Administratsiyasi rahbari
farmoyishlari, topshiriqlari va Vazirlar Mahkamasining qarorlari ijrosini taʼminlash
natijalari hamda 2026-yil iyul oyi uchun belgilangan topshiriqlarining ijro etilishi
toʻgʻrisida”gi masala koʻrib chiqilib, 79-sonli bayoni qabul qilinganligi qayd etilgan.

2026-yilning iyun oyida “Ijro.gov.uz” tizimida nazoratda boʻlgan vazirlik asosiy
ijrochi hisoblangan Oʻzbekiston Respublikasi Prezidentining jami 277 ta topshiriqlardan
275 ta (99,3 foiz) topshiriqlar ijrosi taʼminlanib, 2 tasining ijrosi taʼminlanmasdan
qolgan.

Jumladan, Suv xoʻjaligi loyihalarini amalga oshirish departamenti direktori
(N.Xoʻjaqulov) hamda Irrigatsiya tizimlari va yirik gidrotexnika inshootlarini
ekspluatatsiya qilish boshqarmasi boshligʻi (N.Xudoyberdiyev) tomonidan 1 tadan topshiriq
bajarilmagan (muddat uzaytirish yuzasidan Adliya vazirligiga takliflar kiritilgan).

Mazkur yigʻilish bayoni bilan, topshiriqlarning ijrosini taʼminlash uchun yetarlicha
muddat belgilangan boʻlishiga qaramasdan ishni toʻgʻri rejalashtirmaslik va barvaqt tashkil
etmaslik natijasida Oʻzbekiston Respublikasi Prezidentining 2025-yil 27-yanvardagi PF-10-
sonli Farmonining 11.2-bandi, yaʼni Amudaryo oʻzanlarini mustahkamlash choralarini
koʻrish topshirigʻi bajarilmaganligi koʻrsatib oʻtilgan.

Topshiriqlar ijrosini taʼminlashda bevosita masʼul xodimlar bilan ishni toʻgʻri
rejalashtirmaganligi hamda vazifalarni ijrosini yetarlicha nazorat qilmagani sababli Vazirning
birinchi oʻrinbosari Z.Ishpulatov, Vazir oʻrinbosarlari R.Qarshiyev va
Oʻ.Sheraliyevlar qattiq ogohlantirilgan.

Yuqoridagilardan kelib chiqib, Vazirlar Mahkamasi Rayosati majlisining joriy yil
20-iyuldagi 79-sonli Rayosat majlisi bayoni topshiriqlari ijrosini taʼminlash, ijro intizomini
yanada mustahkamlash, “Ijro.gov.uz” tizimi orqali nazoratga olingan Qonunlar,
Oʻzbekiston Respublikasi Prezidentining Farmon, qaror, farmoyish va bayonlari hamda
Oʻzbekiston Respublikasi Prezidenti Administratsiyasi rahbari farmoyishlari, topshiriqlari
va Vazirlar Mahkamasining qarorlari topshiriqlarning belgilangan muddatlarda bajarilishini
taʼminlash yuzasidan vazir oʻrinbosarlari, vazirlik markaziy apparatining ayrim
boshqarma boshliqlari va boʻlim boshliqlari hamda vazirlik tasarrufidagi respublika
tashkilotlari rahbar xodimlarining shaxsiy masʼuliyati va javobgarligini kuchaytirish
maqsadida hayʼat yigʻilishi

Qaror qiladi:

1. Vazirlar Mahkamasi Rayosatining 2026-yil 20-iyuldagi 79-sonli bayoni bilan
topshiriqlar ijrosini taʼminlashda bevosita masʼul xodimlar bilan ishni toʻgʻri
rejalashtirmaganligi hamda vazifalarni ijrosini yetarlicha nazorat qilmagani uchun Vazirning
birinchi oʻrinbosari Z.Ishpulatov, Vazir oʻrinbosarlari R.Qarshiyev va
Oʻ.Sheraliyevlarning qattiq ogohlantirilganligi maʼlumot uchun qabul qilinsin.

2. Vazir oʻrinbosarlari, vazirlik markaziy apparatining boshqarma va mustaqil
boʻlim boshliqlari hamda vazirlik tasarrufidagi respublika va tizim tashkilotlari rahbarlari
tomonidan 2026-yil iyun-iyul oylari davomida ijro intizomiga rioya etish, “Ijro.gov.uz”
tizimida nazoratda boʻlgan Oʻzbekiston Respublikasi Prezidenti, Prezident
Administratsiyasi rahbarining va Vazirlar Mahkamasining hujjatlari bilan vazirlikka

yuklatilgan topshiriqlar ijrosini taʼminlash borasida olib borilgan ishlar yetarli emas deb
topilsin.

3. Vazirlikning 2026-yil 21-iyuldagi 11/1-sonli Hayʼat yigʻilishi bayoni bilan
“Ijro.gov.uz” tizimidagi iyun oyida ijrosi taʼminlanishi lozim boʻlgan Oʻzbekiston
Respublikasi Prezidentining 2021-yil 6-apreldagi PQ-5055-son qarori 13-ilova 8-bandi
ijrosini taʼminlamaganligi uchun Suv xoʻjaligi obyektlarini ekspluatatsiya qilish
agentligining Irrigatsiya tizimlari va yirik gidrotexnika inshootlarini ekspluatatsiya qilish
boshqarmasi boshligʻi v.b N.Xudoyberdiyevga Oʻzbekiston Respublikasi Mehnat
kodeksining 312-moddasi 1-qismi 1-bandiga muvofiq “hayfsan” eʼlon qilinganligi
maʼlumot uchun qabul qilinsin.

4. “Ijro.gov.uz” tizimida nazoratda boʻlgan Davlat rahbari, Prezident
Administratsiyasi rahbarining va Vazirlar Mahkamasining hujjatlari bilan vazirlikka
yuklatilgan topshiriqlar ijrosini belgilangan muddatlarda taʼminlash choralarini
koʻrmasdan, topshiriqlarning ijro muddatini uzaytirish yuzasidan Vazirlar Mahkamasi va
Adliya vazirligiga taklif kiritganliklari, ijro intizomiga rioya etish borasida talabchanlikni
susaytirib yuborganliklari hamda bu borada xato va kamchiliklarga yoʻl qoʻyganligi uchun
Suv xoʻjaligi loyihalarini amalga oshirish departamenti direktori N.Xoʻjaqulov hamda
“Suv xoʻjaligida bozor mexanizmlarini joriy qilish” davlat muassasasi direktori v.b.
R.Sharopovlarga soʻnggi marotaba “ogohlantirish” eʼlon qilinsin.

Belgilab qoʻyilsinki, kelgusida “Ijro.gov.uz” tizimida nazoratda boʻlgan Davlat
rahbari, Prezident Administratsiyasi rahbarining va Vazirlar Mahkamasining hujjatlari bilan
vazirlikka yuklatilgan topshiriqlar ijrosini belgilangan muddatlarda taʼminlanmagan
taqdirda, ularga nisbatan Oʻzbekiston Respublikasi Mehnat kodeksining 312-moddasiga
muvofiq mehnat shartnomasini bekor qilishgacha boʻlgan intizomiy jazo choralari
qoʻllaniladi.

5. Vazirning birinchi oʻrinbosari - Suv xoʻjaligi obyektlarini ekspluatatsiya qilish
agentligi direktori Z.Ishpulatov, vazir oʻrinbosarlari R.Qarshiyev, Oʻ.Sheraliyev,
M.Karimov, vazirlik markaziy apparatining boshqarma va mustaqil boʻlim boshliqlari hamda
vazirlik tasarrufidagi respublika tashkilotlari rahbarlariga:

bir kun muddat ichida Vazirlar Mahkamasi Rayosati majlisining joriy yil 20-iyuldagi
79-sonli Rayosat majlisi bayoni hamda mazkur yigʻilish bayonini har bir xodimga oʻqib
eshittirish, uning mazmun-mohiyatini yetkazish, ijro intizomiga rioya qilinmaganda,
“Ijro.gov.uz” tizimida nazoratda boʻlgan Davlat rahbari, Prezident Administratsiyasi
rahbarining va Vazirlar Mahkamasining hujjatlari bilan vazirlikka yuklatilgan topshiriqlar
ijrosini taʼminlashga masʼuliyatsizlik bilan yondashilganda intizomiy jazo chorasi
muqarrarligi haqida rasman ogohlantirish orqali barcha darajadagi rahbar va xodimlarning
shaxsiy masʼuliyati va javobgarligini kuchaytirish;

ikki kun muddat ichida “Ijro.gov.uz” tizimida nazoratda boʻlgan Davlat rahbari,
Prezident Administratsiyasi rahbarining va Vazirlar Mahkamasining hujjatlari bilan
vazirlikka yuklatilgan topshiriqlar ijrosini taʼminlash borasida yoʻl qoʻyilgan xato va
kamchiliklarni bartaraf etish yuzasidan aniq ijrochilar va aniq muddatlari belgilab qoʻyilgan
chora-tadbirlarni ishlab chiqish va uning ijrosini tashkil etish;

Oʻzbekiston Respublikasi Prezidenti, Prezident Administratsiyasi rahbarining va
Vazirlar Mahkamasining hujjatlari bilan vazirlikka yuklatilgan topshiriqlarini tahlil qilib,
ushbu topshiriqlar ichidan mablagʻ talab qilinadigan va xorijiy mamlakatlar, shu jumladan,
Xalqaro moliya institutlari va chet el investitsiyalari bilan bogʻliq masalalar boʻyicha
birinchi navbatda shugʻullanib, ularni toʻlaqonli va sifatli taʼminlash bilan bogʻliq chora-
tadbirlarni belgilash va amalga oshirish;

Oʻzbekiston Respublikasi Prezidentining 2021-yil 10-fevraldagi PF-6166-son,
2025-yil 25-iyuldagi PF-117-son Farmonlari, 2021-yil 31-maydagi PQ-5132-son qarori
hamda Vazirlar Mahkamasining 2025-yil 30-sentyabrdagi 616-son qaroriga muvofiq
topshiriqlarni bajarish boʻyicha nazorat va hisobdorlikni taʼminlash yuzasidan belgilangan
tartibga qatʼiy amal qilgan holda tashkil etish;

berilgan har bir topshiriqning real ijro holati boʻyicha kundalik nazorat oʻrnatish,
masʼuliyatni his qilmagan, sustkashlikka yoʻl qoʻygan masʼul rahbarlar va xodimlarga
qatʼiy choralar koʻrilishi hamda bajarilmagan har bir topshiriqqa yoʻl qoʻyib boʻlmaydigan
holat va jiddiy masala sifatida qaralishi lozimligini tanqidiy muhokama qilinishini
taʼminlash;

Oʻzbekiston Respublikasi Prezidenti hujjatlarida berilgan topshiriqlarni nazoratdan
olish va ijro muddatlarini uzaytirish, istisno tariqasida, faqatgina Oʻzbekiston Respublikasi
Prezidentining topshirigʻi bilan amalga oshirilishi toʻgʻrisida barchani ogohlantirish;

berilgan topshiriqlarni ijro muddatini turli vajlar bilan qayta-qayta uzaytirish
holatlariga barham berish hamda ularni oʻz vaqtida va sifatli ijro etilishini qatʼiy nazoratga
olish;

har hafta dushanba kuni oʻtkaziladigan ijro intizomi boʻyicha muhokamalarda har
bir topshiriq boʻyicha masʼul ijrochilar hisobotini tanqidiy eshitib, muhokama qilgan holda
ularning ijrosini oʻz vaqtida taʼminlash choralarini koʻrish va ishlarni kunbay ishlab
chiqilgan kalendar grafiklar asosida tashkil etish;

normativ-huquqiy hujjatlar loyihalarini, shuningdek, Oʻzbekiston Respublikasi
Prezidentining hududlarga tashriflari bayonlari loyihalarini moliyaviy, iqtisodiy va huquqiy
ekspertizadan oʻtkazishda har bir loyihada nazarda tutilgan topshiriqlarni bajarish uchun
zarur boʻlgan resurs va imkoniyatlar mavjudligiga, ijro muddatlari toʻgʻri belgilanishiga
alohida eʼtibor qaratish;

aholi murojaatlarini tizimli tahlil qilish orqali takrorlanayotgan, aholi kayfiyatiga
salbiy taʼsir koʻrsatayotgan muammolarni aniqlash, aniqlangan muammolarni hududlar va
tarmoqlar kesimida joyiga chiqib oʻrganish va ularni bartaraf etish, muammolarning kelib
chiqish sabablarini tahlil qilish hamda ularni bartaraf etish, shuningdek, zaruratga koʻra,
qonunchilik hujjatlarini takomillashtirish yuzasidan takliflar tayyorlash;

Oʻzbekiston Respublikasi Prezidenti, Prezident Administratsiyasi rahbarining va
Vazirlar Mahkamasining topshiriqlarning 40,0 foizini har oyining 10 sanasiga qadar,
70,0 foizini 15 sanasiga qadar, 90,0 foizini 20 sanasiga qadar hamda qolgan barcha
topshiriqlar ijrosini 25 sanasiga qadar 100,0 foiz qilib taʼminlash;

har bir berilgan koʻrsatma va topshiriqlarga asosan, ijro intizomi masalasiga yuqori
masʼuliyat bilan yondashgan holda belgilangan topshiriqlar ijrosini oʻz vaqtida, toʻliq va
sifatli taʼminlash boʻyicha ishlarni toʻgʻri rejalashtirish, topshiriq ijrosini amalga oshirish
uchun eng kam mablagʻ, resurs va energiya sarflanishi zarurligini inobatga olish;

topshiriqlarni ijro muddatidan barvaqt bajarish boʻyicha oldindan zarur chora-
tadbirlarni belgilash va amalga oshirish, yuzaga kelayotgan har bir muammoli masalani vazir
oʻrinbosarlari, lozim boʻlsa Vazir huzurida muhokama qilib, hamkorlik va muloqot
asosida hal etish vazifalari yuklatilsin.

6. Vazirning oʻrinbosari (ijro intizomi uchun masʼul) R.Qarshiyev, Vazir
yordamchisi U.Sultonov hamda Tashkiliy-nazorat va tahlil boʻlimi boshligʻi
M.Ibragimovlarga:

Suv xoʻjaligi vaziri Sh.Xamrayev tomonidan tasdiqlangan I, II va III kartotekaga
kiritilgan Oʻzbekiston Respublikasi Prezidenti, Prezident Administratsiyasi rahbarining va
Vazirlar Mahkamasining topshiriqlari roʻyxati, Kalendar reja hamda vazir oʻrinbosarlari

kesimidagi “Yoʻl xarita”lar ijrosi yuzasidan kunbay tizimida tizimli va qatʼiy monitoring
yuritish;

qonunchilik hujjatlari va topshiriqlar ijrosi boʻyicha “Ijro.gov.uz” tizimiga kiritilgan
maʼlumotlar va tasdiqlovchi hujjatlarga asosan topshiriqlarni nazoratdan yechish yuzasidan
Oʻzbekiston Respublikasi Adliya vazirligi va Hisob palatasi bilan muntazam ravishda
hamkorlikda ish olib borish;

Oʻzbekiston Respublikasi Prezidenti, Prezident Administratsiyasi rahbarining va
Vazirlar Mahkamasining hujjatlarida belgilangan topshiriqlar ijrosini taʼminlash boʻyicha
olib borilayotgan ishlarni muntazam ravishda (har hafta yakuni bilan) tahlil qilib borish,
ushbu hujjatlarning ijrosini taʼminlash yuzasidan olib borilayotgan ishlar haqida vazirlik
rahbariyatiga axborotlar taqdim etish;

Vazirlar Mahkamasi Rayosati majlisining joriy yil 20-iyuldagi 79-sonli Rayosat
majlisi bayoni ijrosi boʻyicha amalga oshirilgan ishlar, koʻrilgan choralar toʻgʻrisida 3 kun
muddat ichida Vazirlar Mahkamasiga yozma ravishda axborot taqdim qilish vazifalari
topshirilsin.

7. Mazkur qaror topshiriqlarining ijrosini tashkil etishni vazirning oʻrinbosari (ijro
intizomi uchun masʼul) R.Qarshiyev zimmasiga yuklatib, uning nazoratini oʻz zimmamda
qoldiraman.

Hayʼat raisi Sh. Xamrayev



6

Ijr.: M. Ibragimov
Tel.: (71) 202-47-07

IJRO.GOV.UZ tizimi orqali ERI bilan tasdiqlangan, Hujjat kodi: RP23557123

